
難經 

第四十難-鼻為肺候，反知香臭 

原文 

經言肝主色，心主臭，脾主味，肺主聲，腎主液。鼻者

肺之候，而反知香臭，耳者腎之候，而反聞聲，其意何也？

然：肺者西方金也，金生於巳，巳者南方火，火者心，心主

臭，故令鼻知香臭；腎者北方水也，水生於申，申者西方金，

金者肺，肺主聲，故令耳聞聲。 

 

註釋 

四明陳氏曰：「臭者心所主，鼻者肺之竅，心之脈上肺，故令鼻能知香臭也。

耳者腎之竅，聲者肺所主，腎之脈上肺，故令耳能聞聲也。」 

愚按：「越人此說，蓋以五行相生之理論而言，且見其相因而為用也。」 

 

 


